
Uvod

Pityriasis alba je relativno čest poremećaj kod djece i mlađih osoba. Javlja se u vidu okruglih ili ovalnih ograničenih ploča, koje su hipopigmentovane, sa sitnom mekinjastom deskvamacijom (nekada opisivan kao impetigo sicca). Riječ pitirijazis prvi je upotrijebio Hipokrat u antičkoj Grčkoj opisujući izgled kože koja je izgledala kao da je prekrivena mekinjama od žita pod nazivom pitirion. Alba dolazi od latinske riječi što znači bijela.
Oštećenja se na kraju smanje ostavljajući područja smanjene pigmentacije koja polako prelaze u stanja normalne pigmentacije. Trajanje pityriasis alba varira od jednog mjeseca do nekoliko godina, ali u većini slučajeva za ozdravljenje je potrebno nekoliko mjeseci do godine. Dijagnoza se postavlja klinički, a liječenje se sastoji od njege kože i upoznavanja roditelja sa benignom prirodom ovog poremećaja. Hidrokortizon može da smanji eritem i pruritus ako postoji. Pityriasis alba je obično povezana sa atopijskim dematitisom. Kseroze koje su prisutne u pojedinačnim slučajevima sa atopijskim dermatitisom su važani elementi u razvoju ove bolesti. Tačan uzrok ove bolesti još uvijek je nepoznat.

Etiopatogeneza

Etiološki faktori

Nijedan etiološki faktor nije definitivno potvrđen.

Pretjerano suva koža  te suvo i hladno vrijeme može biti jedan od uzroka. Oštećenje je obično vidljivo u poređenju sa tamnijom kožom (sl.1.). Sunčeva svjetlost u proljeće i ljeto čini ih više uočljivim.

Ovo stanje nije zarazno i nijedan faktor koji prenosi infekciju nije identifikovan.
Histologija

U studiji od 9 pacijenata sa uznapredovalom Pityriasis alba gustina funkcionalnih melanocita redukovana je u oboljelim područjima, bez ikakve promjene u aktivnosti citoplazme. 
Histologija je nespecifična. Hiperkeratoza i parakeratoza nisu bile prisutne i na prvi pogled činilo se da neće igrati veliku ulogu u patogenezi. Smenjena pigmentacija može nastati zbog smanjenja broja i veličine aktivnih melanocita  na području zahvaćene kože (sl.2.). 
Učestalost

Iako tačan razlog nastanka ove bolesti je nepoznat, jedna trećina djece školskog uzrasta može imati ovaj poremećaj. Pityriasis alba nije sezonska bolest već bolest koja nastaje za vrijeme hladnijih mjeseci, kada je vazduh u kućama suv. Pored toga izlaganje suncu za vrijeme proljeća i ljeta čini oštećenja mnogo vidljivim. To stanje je mnogo češće kod pacijenata sa atopijom.

U velikom istraživanju kod 9955 učenika uzrasta od 6-16 godina koji su živjeli u tropskim područjima prisustvo Pityriasis albe je bilo 9.9 %.

Pityriasis alba je u suštini ograničena asimtomatska bolest. Estetski izgled može biti problem kod nekih pacijenata. Pityriasis alba javlja se kod ljudi svih rasa. 
Jedno istraživanje je pokazalo da je učestalost kod ljudi sa svjetlijom kožom neznatno veća. Stanje je očiglednije kod pacijenata sa tamnijom puti (sl.3.).

Pityriasis alba  se javlja češće kod muškaraca nego kod žena. Najčešće se javlja kod djece uzrasta od 3-16 godina (sl.4). Povremeno se javlja kod odraslih.

Klinička slika
Pityriasis alba je uglavnom asimtomatska, ali može postojati blagi pruritus.

Pacijenti mogu opisati bilo koju od tri kliničke faze.  U početku može postojati eritem, ali pošto je blag većina roditelja se i ne sjeti te faze. Promjene na koži sa novim oštećenjima mogu se javljati u intervalima.

Trajanje pityriasis albe je od jednog mjeseca do nekoliko godina. Prosječno trajanje najčešćeg oblika na licu koji se javlja u djetinjstvu  je od jedne godine ili više.

Važni aspekti u istoriji bolesti pacijenta obuhvataju sledeće. U istoriji pacijenta ili njihove porodice može da pstoji: astma, polenska kijavica,  atopijski dermatitis. Pacijenti u svojoj ranijoj istoriji mogu da imaju osip, ekcem sa mjestima hipopigmantacije.  Jaki steroidi mogu da dovedu do hipopigmentacije. Pacijenti mogu imati iritaciju ili alergijski dermatitis  zbog upotrebe raznih krema, losiona ili lijekova.

Pityriasis alba  karakterišu okrugle ovalne promjene na licu, nadlakticama, vratu i ramenima. Noge i trup su manje zahvaćeni. Oštećenja obično variraju u veličini, prečnika od 1-4 cm (sl.5. i sl. 6). Najčešće se radi o više promjena čiji se broj kreće od 4-5 do 20 i više. Kod jedne polovine pacijenata oštećenja su ograničena samo na lice, a kod djece uglavnom na lice. Područja oko brade, usta i obraza su najčešće pogođena. U 20 % djece vrat, ruke i ramena su zahvaćena zajedno sa licem. Rijetko bolest može uznapredovati.. Pacijenti sa uznapredovalom Pityriasis alba imaju bezbroj oštećenja na trupu i ekstremitetima. Ovaj oblik se obično javlja kod starijih pacijenata i može biti prilično uporan.
Liječenje
Liječenje se sastoji od njege kože i upoznavanja roditelja sa benignom prirodom ovog poremećaja. Hidrokortizon može da smanji eritem i pruritus ako postoji. 

Zaključak
Iz svega navedenog može se zaključiti da je Pityriasis alba oboljenje benigne prirode. Najčešće se javlja kod djece školskog i predškolskog uzrasta.

 Pityriasis alba  karakterišu okrugle,ovalne, jasno ograničene bjeličaste promjene na licu, nadlakticama, vratu i ramenima, promjera 1-4 cm. Tačan uzrok nastanka nije poznat. Pretjerano suva koža  te suvo i hladno vrijeme može biti jedan od uzroka. Oštećenje je obično vidljivo u poređenju sa tamnijom kožom. Sunčeva svjetlost u proljeće i ljeto čini ih više uočljivim. 

Trajanje pityriasis alba varira od jednog mjeseca do nekoliko godina, ali u većini slučajeva za ozdravljenje je potrebno nekoliko mjeseci do godine. Liječenje se sastoji od njege kože i upoznavanja roditelja sa benignom prirodom ovog poremećaja. Hidrokortizon može da smnji eritem i pruritus ako postoji.

